
Din il-pubblikazzjoni timla vojt li kien ilu jinhass fl-istorja tad-Djocesi u ta’ Ghawdex.
Ghaddew is-snin u s-seher ta’ dan il-Katidral ghadu jganqal il-kurzita ta’ hafna. Dak li jnibbet
l-interess mhix il-binja fiha nfisha, imma I-fatt li din hija knisja-katidral. Ghalhekk, biex 1-
apprezzament taghna jkun shih, ma rridux nieqfu fuq il-gmiel immedjat jew fuq dak li jidher
fil-qoxra, ghax inkella nirriskjaw li nhallu taharbilna r-ruh ta’ din il-binja monumentali.

Fil-fatt, l-istorja ta’ dan il-Katidral hija maghguna mal-istorja tal-bniedem tal-bierah u dak ta’
zminijietna. Dan il-ktieb mhux biss ktieb storiku, imma ktieb li ghandu timbru ezistenzjali.
Dagskemm jitkellem dwar l-imghoddi, dagshekk iehor huwa relevanti ghal-lum. Din il-
pubblikazzjoni mhix wahda nostalgika, imma ghandha harsa mifruxa fuq il-gejjieni. Ghaliex
dan il-Katidral huwa espressjoni tar-relazzjoni tal-bniedem mal-Infinit. Dak kollu li jsebbah
dan it-tempju huwa frott l-impenn ta’ persuni li kellhom rabta mal-Infinit. Hsibijiethom u
xogholhom huma espressjoni tal-ftuh li kellhom ghall-Infinit. L-esperjenza personali tal-
Infinit li kienu jghixu fil-familji, fic-centri ta’ formazzjoni u fil-hwienet tal-artigjanat tathom
il-hila li joholqu hwejjeg li jintuzaw f’dak li ghandu x’jagsam mal-Infinit. Fuq kollox, b’mod
kollettiv huma ttrasferew din 1-esperjenza tal-Infinit f’din il-binja.

Ghalhekk, fl-istorja tac-¢ivilta taghna dan il-Katidral twaqgaf biex jesprimi n-natura tal-
bniedem li ghandu din ir-relazzjoni mal-Infinit. Il-fatt stess li biex ingawdu dan il-Katidral
irridu nerfghu l-harsa taghna °’l fuq, proprju ghax huwa mibni fuq gholja, il-pozizzjoni
geografika tieghu wkoll tistedinna nharsu lejn is-sema fejn jghammar 1-Infinit.

Nawgura li din il-pubblikazzjoni, filwaqt li toffrilna 1-memorja kollettiva, tedukana biex
nikkuraw ir-relazzjoni taghna mal-Infinit. [Z-Zzmien huwa prova iebsa ghal kollox u ghal
kulhadd. Ghaldagstant, kif ahna responsabbli biex ma nhallux iz-zmien ikidd u jtemm “il-
Katidral tal-gebel” bil-patrimonju artistiku u kulturali 1i waslilna mill-imghoddi, huwa dmir
taghna wkoll li nizguraw li 1-“Katidral tal-poplu” jibga’ jkollu ghal galbu r-relazzjoni tieghu
mal-Infinit.

Hafna drabi f’pubblikazzjonijiet ta’ din ix-xorta ahna nfakkru persuni li nqisu bhala
importanti, bhalma huma ekklezjastici, periti, artisti, argentiera, u aktar. Din hija haga tajba;
imma f’din 1-okkazjoni jien nixtieq insellem kategorija ohra ta’ persuni, li ghalkemm zgur li
taw u ghadhom jaghtu s-sehem taghhom b’risq dan il-Katidral, hafna drabi ninsewhom jew
nippruvaw innessuhom, ghax nisthu li huma parti minna!

Darba grajt studju li sar fuq ir-registri tal-offerti li kienu saru biex inbena d-Duomo ta’ Milan
lejn it-tmiem tas-seklu erbatax. Fost dawk li ghenu kien hemm mhux biss nies li kellhom but
kbir u ghalhekk ghamlu kontribuzzjonijiet sbieh, imma kien hemm ukoll dawk li kienu jisilfu
1-flus b’interessi gholjin (usurai), nies li marru l-habs, kriminali, hallelin, persuni korrotti u
anki prostituti. F’wiehed minn dawn ir-registri hemm miktub li darba filghaxija, wahda
prostituta, wara li spiccat minn xogholha, ghaddiet il-Katidral, ghamlet talba lil Marija
Bambina u tefghet l-offerta taghha. Lis-sacerdot addett biex jirregistra lil min kien ged
jaghmel l-offerta, il-prostituta galtlu biex fir-registru jikteb li hi kienet meretrix (prostituta



registrata!). Minkejja li kellhom dawn it-tbajja’, dawn l-offerenti kollha kellhom xi ghamla
jew ohra ta’ relazzjoni mal-Infinit!

Jien konvint li jekk ikollna nanalizzaw ir-registri tal-ghotjiet ta’ dan il-Katidral — kemm dawk
tal-imghoddi u kemm dawk prezenti — bhal fil-kaz tad-Duomo ta’ Milan, niltagghu ma’
midinbin generuzi. Importanti li nZzommu quddiem ghajnejna li ghalkemm ghandhom in-
nugqasijiet taghhom, huma wkoll miftuhin ghal Alla. Dan huwa I-veru poplu ta’ Alla.
Ghalhekk, naghmlu 1-qalb, ghax ghalkemm ahna midinbin, kulhadd jista’ jaghti sehmu ghall-
bini tal-“Katidral tal-poplu” — tal-gemgha mxennqga ghal Alla.

Ghalhekk, irrodd hajr lil dawk kollha 1i kkontribwew biex illum ghandna din il-
pubblikazzjoni li verament taghmlilna gieh. Insellem ukoll lil dawk kollha li b’xi mod jew
iehor ghenu biex illum ghandna dan il-Katidral iddedikat lill-Assunta, fosthom ukoll dawk li
d-dghufija taghhom ma qatghetilhomx qalbhom milli jibqghu fi djalogu mal-Infinit. Grazzi.



